THIRRJE PËR PROPOZIME

Mbështetje Organizatave të Personave me Aftësi të Kufizuara (OPAK) për zhvillim dhe zbatim aktivitetesh avokimi dhe monitorimi në përputhje me prioritetet dhe kontekstet e tyre 

8. Si dhe ku dërgohen propozimet
Aneks A. 
Formulari i Aplikimit për Grant (formati i propozim-projektit)
Organizatat kombëtare apo lokale të personave me aftësi të kufizuara që kanë interes për thirrjen, duhet të paraqesin propozimin e tyre në perputhje me qëllimin dhe kriteret e mëposhtme:
1. Konteksti
Shqipëria ka bërë hapa të rëndësishëm drejt krijimit të një shteti demokratik, funksionimit të ekonomisë së tregut, mbajtjes së një rritjeje ekonomike të qëndrueshme dhe arritjes së zhvillimit njerëzor. Gjatë viteve të fundit, qeveria ka miratuar një sërë strategjish dhe planesh veprimi kombëtare në lidhje me zbatimin e reformës së mbrojtjes sociale dhe nxitjen e përfshirjes sociale, si dhe ka ndërtuar kuadrin ligjor të sistemit të mbrojtjes sociale dhe përfshirjes sociale me vizionin e ofrimit, në nivel vendor, të shërbimeve sociale të integruara, të atilla që të sigurojnë gjithëpërfshirjen e grupeve dhe personave vulnerabël. Megjithatë, varfëria në Shqipëri është ende e lartë, prandaj ka nevoja të konsiderueshme për shërbime të mbrojtjes sociale për segmente të veçanta të shoqërisë, veçanërisht për komunitetet rome dhe egjiptiane dhe personat me aftësi të kufizuara, si dhe për gratë në nevojë, familjet me fëmijë, personat e moshuar, të papunët dhe ata që jetojnë në zonat rurale dhe janë nga grupet e përjashtuara. 
Për të mbështetur përmirësimin e shërbimeve sociale dhe përfshirjen sociale, katër agjenci të OKB-së (UNDP, UNICEF, UNWOMEN dhe UNFPA), në bashkëpunim me Qeverinë Shqiptare dhe me mbështetjen financiare të Agjencisë Zvicerane për Zhvillim dhe Bashkëpunim (SDC), janë angazhuar në zbatimin e Programit të Përbashkët “Askush të mos mbetet pas/Leave no one behind”, faza e dytë /LNB2 (2021 – 2025). 
Qëllimi i programit LNB në fazën e dytë është: “Personat dhe grupet e cënueshme kanë përmirësuar aksesin në shërbimet publike të përgjegjshme nga ana gjinore që mbështesin të drejtat, gjithëpërfshirjen dhe mirëqenien e tyre, dhe janë fuqizuar për të pasur zë në vendimmarrjen e politikave publike që ndikojnë në jetën e tyre si dhe për të siguruar llogaridhënien e vendimmarrësve mbi zbatimin e politikave”. 
Për të arritur këtë qëllim, mbështetja dhe ndërhyrjet e programit kombinojnë masat për fuqizimin si të kërkesës (njerëzve) ashtu edhe të ofertës (institucioneve) sa i perket shërbimeve që kontribuojnë për mbrojtjen sociale dhe përfshirjen sociale.
2. Objektivat e thirrjes dhe fushat prioritare

Programi LNB e vë theksin në promovimin e fuqizimit të qytetarëve në nivel komuniteti si një shtytës kryesor zhvillimi. Një popullatë e informuar dhe e vetëdijshme për të drejtat që i takojnë, dhe e aftë për të shprehur nevojat dhe pritshmëritë e veta shoqërore, nëpërmjet pjesëmarrjes në proceset konsultuese të vendimmarrjes, është një domosdoshmëri kyçe për nxitjen e ndryshimit. Qytetarët e fuqizuar do të avokojnë për përmirësimin e aksesit në shërbime sociale cilësore, si e drejtë që u takon, duke kërkuar një përgjigje adekuate nga autoritetet shtetërore/publike dhe ofruesit e shërbimeve sociale në nivel lokal dhe në nivel qendror. Një komunitet i fuqizuar dhe i angazhuar, që artikulon nevojat e tij, përfaqëson kërkesën për rritjen e buxheteve në fushën e mbrojtjes sociale dhe përfshirjes sociale. Qytetarët e angazhuar ushqejnë kuadrin e politikave vendore dhe kombëtare duke ndikuar në formulimin dhe planifikimin e politikave të qeverisë, dhe në llogaridhënien e vendimmarrësve dhe bartësve të detyrave për zbatimin e politikave publike. 
Në këtë aspekt, Organizatat e Shoqërisë Civile (OSHC), përfshirë Organizatat e Personave me Aftësi të Kufizuara (OPAK), janë partnerë kyç për programin. Ato janë të rëndësishëm në rolin e tyre si përfaqësues të përfituesve të synuar, që mbrojnë interesat dhe promovojnë ndërgjegjësimin e tyre për të drejtat që u takojnë. Ata janë bashkëbiseduesit e autoriteteve në nivel qendror dhe lokal në dialogun politik për shërbimet sociale. 
Organizatat dhe grupet e interesit vuajnë, në shkallë të ndryshme, nga fragmentimi dhe mungesa e kapaciteteve dhe rrjeteve për të siguruar një zhvillim dhe koordinim më të mirë të aktiviteteve të tyre, për të ndarë njohuritë dhe për të avokuar në nivel lokal, rajonal e kombëtar. 
Është shumë e rëndësishme që të zhvillohen më tej kapacitetet institucionale dhe profesionale avokuese të OSHC-ve dhe kapacitetet e OSHC-ve dhe qytetarëve për të marrë pjesë aktive në planifikimin, buxhetimin dhe monitorimin e zbatimit të politikave lokale dhe kombëtare. Gjithashtu, prioritet mbetet forcimi i mëtejshëm i mekanizmave të konsultimit me pjesëmarrje për monitorimin e zbatimit të politikave në nivel lokal dhe qendror. Mekanizmat e përmirësuar për monitorim pritet të sjellin rritje të llogaridhënies së aktorëve shtetërorë, vendimmarrja e të cilëve duhet të bëhet më transparente dhe praktika e informacionit të të cilëve, ndaj publikut në përgjithësi, duhet të bazohet në evidenca, përfshirë të dhënat e monitorimit në fushën e përfshirjes sociale. 
Programi do të mbështesë grupet e margjinalizuara dhe vulnerabël, përfshirë personat me aftësi të kufizuara, nëpërmjet masave të ndërmarra kryesisht nga OSHC-të, për të rritur ndërgjegjësimin e tyre për të drejtat që u takojnë edhe se si dhe ku të aksesojnë shërbimet sipas nevojës, për të promovuar angazhimin e tyre në ofrimin e shërbimeve lokale dhe për të promovuar avokimin e tyre në vendimmarrjen publike me pjesëmarrje nëpërmjet proceseve konsultative lokale. 
Në këtë kontekst, programi UNDP/LNB lëshon këtë thirrje për propozime të tilla që i fuqizojnë Organizatat e Personave me Aftësi të Kufizuara (OPAK) për zhvillim dhe zbatim aktivitetesh avokimi dhe monitorimi në përputhje me prioritetet dhe kontekstet e tyre, që u mundësojnë këtyre Organizatave të arrijnë sa më shumë persona nga anëtarësia e tyre, dhe që u krijojnë mundësinë këtyre Organizatave të luajnë rolin e tyre si bashkëbiseduesit e autoriteteve qendrore dhe locale, në nxitje të dialogut politik për gjithëpërfshirjen. Thirrja inkurajon nismat që udhëhiqen nga vlerat dhe dispozitat e Konventës për të Drejtat e Personave me Aftësi të Kufizuara. 
UNDP/LNB pranon propozime që synojnë t'u mundësojnë Organizatave të Personave me Aftësi të Kufizuara: 
· të forcojnë kapacitetet e anëtarëve të tyre mbi të drejtat dhe shërbimet publike, përmes aktivitetesh trajnimi, informimi dhe ndërgjegjësimi 
· të rrjetëzojnë, avokojnë dhe ndërmarrin nisma, për respektimin, mbrojtjen dhe promovimin e të drejtave të aftësisë së kufizuar, duke targetuar si pjesëmarrës anëtarësinë e organizatës, si dhe prindërit, familjarët, punonjësit e institucioneve qendrore ose lokale, ofruesit e shërbimeve publike dhe jo publike, organizatat e shoqërisë civile dhe komunitetin në përgjithësi 
· të marrin pjesë në planifikimin dhe buxhetimin e shërbimeve gjithëpërfshirëse për personat me aftësi të kufizuara në nivel lokal, rajonal dhe qendror, përfshirë shërbimet e kujdesit social 
· të monitorojnë ose të marrin pjesë në monitorimin e zbatimit të Konventës për të Drejtat e Personave me Aftësi të Kufizuara (KDPAK), të Planit Kombëtar të Veprimit për Personat me Aftësi të Kufizuara (PKVPAK) 2021-2025, të Planeve Sociale Lokale dhe të politikave dhe masave të tjera relevante për përfshirjen sociale të personave me aftësi të kufizuara 
· të sigurojnë llogaridhënien e vendimmarrësve dhe të të ngarkuarve me përgjegjësi mbi zbatimin e politikave publike përmes adresimit në mënyrë efektive me ta të çështjeve të lidhura me aftësinë e kufizuar, të ngritura në raporte të ndryshme monitorimi 

· të forcojnë kapacitetet e tyre organizative, institucionale dhe strategjike të zhvillimit. 

OPAK-ë që paraqesin propozime për monitorimin e zbatimit të politikave kombëtare lidhur me përfshirjen sociale, inkurajohen të ndërtojnë rrjete dhe mekanizma monitorimi duke bashkuar forcat me Institucionet kombëtare të të Drejtave të Njeriut dhe/ose organizata të tjera që luajnë rol mbikëqyrës.
3. Kush mund të aplikojë
Kjo thirrje për projekt-propozime është e hapur për Organizata vendase të Personave me Aftësi të Kufizuara, duke përshirë këtu organizatat që punojnë me gratë, të rinjtë dhe fëmijët me aftësi të kufizuara. Me organizatë të personave me aftësi të kufizuara kuptohet një organizatë jo-fitmprurëse e regjistruar ne Shqipëri dhe që përfaqëson personat me aftësi te kufizuara, domethënë ku personat me aftësi të kufizuara kanë shumicën e cilësuar në vendimmarrje. Këtu përfshihen organizatat e familjarëve të PAK (organizata që përfaqësojnë fëmijët me aftësi të kufizuara, personat me aftësi të kufizuara intelektuale, ose personat që në të njëjtën kohë as dëgjojnë as shikojnë), që qëllim kryesor kanë fuqizimin dhe rritjen e vetë-avokimit të personave me aftësi të kufizuara. 
Aplikantët duhet të dorëzojnë:

· Vendim gjykate që vërteton regjistrimin e organizatës;

· Çertifikatën e NIPT-it;

· Llogari Bankare në LEK në emër të Organizatës. 

4. Kohëzgjatja e projektit
Kohëzgjatja e projektit është maksimumi 18 muaj dhe duhet të përfundojë jo më vonë se data 30 shtator 2024.

5. Propozim buxheti
Projekt-propozimi duhet të përfshijë një propozim buxheti ku shuma e kërkuar si grant nuk duhet të jetë më e madhe se 1,500,000 LEK (një million e pesëqind mijë lek). Çdo kërkesë për grant mbi 1,500,000 Lek për gjithë kohëzgjatjen e projektit nuk do të merret në konsideratë. Propozimet do të përfitojnë "grante vetëm për një herë", pa pritshmëri për financim për vazhdimësi. 
Propozimet inkurajohen të përfshijnë një kontribut, në të holla ose në natyrë, nga vetë organizata aplikuese. Për kontributet e veta në natyrë aplikanti vendos në buxhetin e propozuar vlerën e tyre me përafërsi. 
Aplikantët duhet ta tregojnë gjithë buxhetin në lekë (ALL), duke detajuar të gjitha kostot, përfshirë ato që financohen nga burimet e veta të Aplikantit (p.sh. paga, sigurime shoqërore, qira dhe çdo kosto tjetër korrente dhe kapitale) dhe duke specifikuar burimet e financimit.
6. Si aplikohet

Propozimet duhet të dorëzohen duke përdorur Formularin e Aplikimit për Grant (Aneksi A). Propozimi mund të jetë në gjuhën shqipe ose angleze. 

Stafi i projektit LNB do të kërkojë sqarime vetëm kur informacioni i dhënë në propozim është i paqartë.

7. Vlerësimi dhe përzgjedhja e propozimeve

Propozimet do të vlerësohen sipas kritereve të listuara më poshtë, nga një panel me anëtarë që do të garantojnë paanësi dhe konfidencialitet të procesit. 
Verfikimi administrativ

Aplikantët duhet të përmbushin si më poshtë:

	Kërkesat administrative 
	Po
	Jo

	Kopja e vendimit të gjykatës për regjistrimin e aplikantit është bashkëngjitur 
	
	

	Kopja e çertifikatës së NIPT-it të aplikantit është bashkëngjitur
	
	

	Dokumenti bankar me detajet e llogarisë bankare në Lek në emër të organizatës është bashkëngjitur
	
	

	Formulari i Aplikimit për Grant është bashkëngjitur 
	
	


Në qoftë se dokumentat ose informacionet e kërkuara mungojnë, propozimi mund të refuzohet. 

Vlerësimi teknik i propozimeve/ Kriteret e vlerësimit me pikë
Propozimet që do të kenë plotësuar kërkesat administrative, do të vlerësohen me pikë bazuar në kriteret e vlerësimit teknik të paraqitura në tabelën e mëposhtme:

	Kriteret e vlerësimit teknik
	Pikët e vlerësimit 1-5

(5=shumë mirë, 4=mirë, 3=mjaftueshëm, 2=dobët, 1=shumë dobët)

	1. Përshtatshmëria e propozimit me qëllimin e thirrjes dhe problemet e evidentuara si dhe ndjeshmëria ndaj balances gjinore  
	

	2. Koherenca e propozimit, dmth. lidhja e qartë mes nevojës, qëllimit, objektivave, dhe aktiviteteve 
	

	3. Fizibiliteti i projektit, dmth. vlerësohen kapacitetet teknike të aplikantit dhe sa i realizueshëm është projekti 
	

	4. Qëndrueshmëria e projektit
	

	5. Racionaliteti në vlerësimin e buxhetit
	

	6. Kontributi (përqindja) i aplikantit në vlerën totale të buxhetit
	


Propozimet do të renditen sipas vlerësimit më të lartë të marrë (maksimumi 30 pikë) dhe do të përzgjidhen për financim në rend zbritës. Numri i propozimeve të zgjedhura do të varet nga shuma totale e gjithë granteve e cila nuk mund të tejkalojë fondin në dispozicion të LNB-së për këtë thirrje.
8. Si dhe ku dërgohen propozimet
Organizatat e interesuara duhet të dorëzojnë aplikimin të printuar dhe në USB (propozimin sipas Formularit të Aplikimit për Grant (Aneksi A), kopjen e vendimit të gjykatës, certifikatën e NIPT-it dhe dokumentin e bankës me të dhënat e llogarisë bankare), në zarf të vulosur, me postë ose dorazi në adresën e mëposhtme:

Programi për Zhvillim i Kombeve të Bashkuara (UNDP)
Programi “Askush të mos mbetet pas” (LNB)
Rruga “Skënderbej”,
Godina Gurten, kati 2,
Tiranë, Shqipëri
(Re. Grante për Organizatat e personave me aftësi të kufizuara)
Afati për marrjen e propozimeve të plota është data 20 tetor 2022, ora 12.00 paradite.
ANEKS A
Formulari i Aplikimit për Grant

Projekt-dokumenti

FLETA PërmbledhËSE e të dhënave 
	Titulli i Projektit
	

	Emri i Organizatës Aplikuese
	

	Statusi Ligjor
	

	Vlerësim i kostos totale të Projektit 
	

	Fonde kërkuar UNDP-ës 
(Granti në LEK)
	

	Zona e projektit
	

	Kohëzgjatja e projektit
	


	Të dhënat e kontaktit të Aplikantit për qëllime të këtij projekti 

	Adresa:
	

	Telefon: (fiks dhe celular) 
	

	Personi I kontaktit për këtë projekt:
	

	Email i personit të kontaktit:
	

	Adresa:
	


Data:

Emri i Përfaqësuesit të Aplikantit:

Firma:

Vula e Aplikantit:
I. Qëllimi i Grantit 
Tregoni qëllimin e grantit dhe përshkruani rezultatin (et) që granti pritet të arrijë (përshkrim i shkurtër i projektit / për çfarë bën fjalë ky projekt).
II. Analiza e situatës 
(Shënoni problemin dhe përgjigjen e projektit ndaj problemit).
III. Objektivat e projektit
· Objektivat e projektit (një objektiv është një rezultat i matshëm, i specifikuar në kohë që organizata pret të arrijë si pjesë e grantit)
· Rezultatet e projektit (përmendni rezultatet për sa i përket sasisë dhe cilësisë).
· Grupi/et i/e synuar/a (përfituesit e drejtpërdrejtë dhe indirekt) dhe si do të zgjidhen përfituesit e mundshëm 
· Fokusi gjeografik 
IV. Qasja dhe aktivitetet e ndërhyrjes
Kjo pjesë duhet të shpjegojë:
· Qasjen e ndërhyrjes - që është tipologjia e ndërhyrjeve/instrumenteve që do të kontribuojnë në arritjen e objektivit (p.sh. ngritje kapacitetesh, punë studimore/kërkimore, aktivitete ndërgjegjësuese, partneritete, etj.).

· Organizatat e partnerëve - jepni informacion nëse do të punoni me organizata të tjera dhe përshkruani rolin e tyre në projekt.
· Aktivitetet e projektit (përshkrimi i tyre);
· Treguesit e shprehur si synime të performancës (treguesit janë indeksi i matjes së rezultateve që do të përdoren si prova për të vlerësuar nëse projekti po ecën në drejtimin e duhur të udhëhequr nga objektivi/at). Plotësoni tabelën më poshtë: 
	TREGUESI/T
	BURIMI I TE DHENAVE 
	PIKENISJA
(baseline)
	ETAPAT

	
	
	
	Periudha 1
	Periudha 2
	Periudha …
	SYNIMI FINAL 

	1.1 
	
	
	
	
	
	

	1.2
	
	
	
	
	
	


V. Plani i Punës sipas Formatit të Tabelës më poshtë 
	AKTIVITETET E PLANIFIKUARA1
	Kalendari 2
	Buxheti i planifikuar për Aktivitetin 
(në LEK)

	
	Kësti 1 3
	Kësti 23
	Kësti 33
	Kësti …4
	Kontributi i grantit
	Kontributi I Aplikantit
	Totali

	1.1 Aktiviteti 
	
	
	
	
	
	
	

	1.2 Aktiviteti
	
	
	
	
	
	
	

	1.3 Aktiviteti 
	
	
	
	
	
	
	

	Totali
	
	
	


1 Tregoni se cilat aktivitete do të kryhen me fondet e grantit. Përdorni aq linja aktiviteti sa të jetë e nevojshme 
2 Përcaktoni periudhat e rëndësishme kohore për grantin dhe tregoni se kur pritet të përfundojnë aktivitetet specifike. Në mënyrë tipike, periudhat kohore lidhen me kohën kur lëshohen këstet e fondeve (d.m.th. tremujore, gjashtë mujore, çdo vit) Përdorni aq periudha kohore sa të jetë e nevojshme. 
3 Tregoni shumat e buxhetit në monedhën e grantit. 
4 Kësti i fundit do të jetë 10% e shumës së grantit dhe do të lëshohet pas përfundimit të projektit dhe dorëzimit të raportit përfundimtar të projektit.
VI. Analiza e rrezikut - formati i tabelës më poshtë 
Tregoni rreziqet përkatëse për arritjen e objektivave të grantit dhe masat që do të merren për mënjanimin e tyre. Rreziqet përfshijnë rreziqe të sigurisë, financiare, operacionale, sociale dhe mjedisore ose rreziqe të tjera.
	Rreziku
	Shkalla e rrezikut* (e lartë/mesatare/e ulët) 
	Masa për mënjanimin e rrezikut 

	
	
	

	
	
	

	
	
	


* Shkalla e rrezikut bazohet në një vlerësim të gjasës që ka rreziku të ndodhë dhe pasojës që do të ketë nëse ndodh.
VII. Mënyrat e menaxhimit 
Shpjegoni rolet dhe përgjegjësitë e personelit kryesor të projektit.
VIII. Buxheti 

	 
	Zërat e Buxhetit*
	Njësia
	Kosto për njësi
	Numri i  njësive
	Kosto totale 
	Kontributi i Grantit
	Kontributi i Aplikantit 

	
	Personel
	 
	 
	 
	
	
	

	
	Transport
	
	
	
	
	
	

	
	Mjedise
	
	
	
	
	
	

	
	Trajnim/Workshope, etj.
	
	
	
	
	
	

	
	Kontrata (p.sh., Audit)
	
	
	
	
	
	

	
	Pajisje /Mobilje (Specifikoni)
	
	
	
	
	
	

	
	Të tjera [Specifikoni]
	
	
	
	
	
	

	
	Të ndryshme
	
	
	
	
	
	

	 
	TOTALI
	
	
	
	
	
	


* 
Shtoni aq zëra dhe nën-zëra buxheti sa të jetë e nevojshme.
IX. Informacione mbi organizatën 

Shpjegoni pse përfituesi i grantit është i përshtatshëm në mënyrë unike për të përmbushur objektivat.
X. Termat e Referencës për personelin kryesor të projektit 
Termat e Referencës duhet të zhvillohen dhe të bashkangjiten. Gjithashtu, duhen bashkëngjitur CV-të e personelit kryesor.
